
Joan den A b e n d u a r e n 20an 

Baionan izan nintzen; eta Euskal 
Batasunaren Biltzarrean hartu nuen 
parte: HBren izenean hitzaldi bat 
emanez. 

Berria dexente desitxuraturik za-
baldu da «Vasco-Press»en bitartez. 
Eta xehetasun batzu eman beha-
rretan gertatu naiz. 

Hitzaldiak hiru folio ditu; eta 
nekez argitara liteke osorik Eginen 
orrialdetan: nahiz jatorrizko testua 
hemengo bulegoetan egon. 

Zenbait ikamika bila ari ote diren 
somaturik, hona hemen funtsezko 
ohar batzu: 

I.- Hitzaldia irakurri egin nuen, 
eta jatorrizko testua euskaraz dago. 
Ez dut astirik izan frantses itzulpe-
naren zehaztasuna neurtzeko. 

2.- Nik ez dut inoiz esan «(que) 
considero 'infantil' el movimiento 
abertzale vasco-francés», eta ez ho-
rrelakorik ezer. Hori ez da egia. 

3.- Bi aldiz esan nuen, hau bai, 
denon artean (baina azken hitza 
Ipartarrek dutelarik) aurkitu behar 
dugula Iparralderako askatasun-
bide berezia; eta bilaketa horretan 
«ez dugula mimetismoan e ro r i 
behar». Ipar eta Hegoaldean oso 

egoera desberdinak daudela; eta 
Hegoaldeko organizazioak eta hel-
buru taktikoak «beren horretan ko-
piatzea», «erokeria litzatekeela». 
«Umekeria» hitza ez nuen behin ere 
erabili. 

4.- Borroka harmatuari buruz, 
azkenik, «gaur eta hemen» hitzak 
behin eta ber r iz azp imar ra tuz , 
euskal mogimenduarentzat, bere 
osotasunean harturik «kaltegarri» 
jotzen dugula azaldu nuen. HBak ez 
duela inoiz ontzat eman «la vio-
lencia venga de donde venga». 
Nahiz, hitzez hitz errepikatzeko, 
«ez dugu dudan jartzen bestela pen-
tsatzen duten aberkideen abertzale-
tasuna». Eta ideiak honela biribildu 
nituen: «Mimetismo hutsez hango 
organizazioak eta helburu taktikoak 
hona ekarri? Ez. Eta hau ez da He-
goaldekoen 'inposaketa' bat; edo-
zein abertzalek, ipartar zein he-
goatar izanik ere, bere buruz, ezin-
bestean aurkituko duen ondorioa 
baizik». 

Estrategiaren bakartasunak ez du 
taktiken bakartasunera behartzen. 

Hauxe besterik ez zen izan nire 
hitzaldiaren muina. 

Agian osorik eta euskaraz non-
bait argitaratzeko parada izango 

